
 Kitabxana Informasiya Mərkəzi, direktor

Xəzər Universiteti

Litva və Azərbaycan kitabxanaları informasiya birliyi yolunda

Müqqədimə.

Son zamanlar müasir kitabxana fəaliyyəti illərində ,əsasən elmi cəhətdən böyük irəlliləyişlər baş verib. Bu dəyişikliklər informasiya və kommunikasiya texnologiyaların sürətıli inkişafı ilə, kitabxana oxucuların ehtiyaclarına uyğun olaraq informasiyaların təkmilləşmə, çatdırılma, saxlanma və axtarışı üçün yeni vasitələrin yaradılması ilə bağlıdır. Müasir oxucu ona lazım olan informasiyanın bilavasitə kompyuterinin monitoruna və iş yerinə tez bir zamanda çatdırılmasını istəyir.    

Müasir kitabxana informasiya xidmətlərinin inkişafında irəliləyişlərinin olub olmaması ayird etmək üçün Azərbaycandan olan kitabxanaçıların kitabxana və informasiya fəallığına görə yüksək səviyyədə olan  Litvaya təcrüdə keçməsi təşkil olunmuşdur. Bu təcrübə noyabr ayının 4-dən 11-nə qədər “Şərq, Şərq” proqramı çərçivəsi daxilində Açıq Cəmiyyət İnstitutunun sponsorluğu ilə keçirilmişdi. 

Təlim turunun gərgin keçən altı və yarım günü ərzində azərbaycan heyəti Litvanın 10 kitabxanası eləcə də Vilnius University Library, Lithuanian Technical Library, Vilnuis Gediminas Technical University Library, Kaunas University of Technology Library,  Vytautas Magnus University Library, Martynas Mazvydas National Library of Lithuania, Vilnius Pedagogical University Library, Law Faculty library of Vilnius Pedagogical University və Vilnuis University Faculty of Communication ilə yaxından tanış oldu.

Litvada tədqiq edilmiş bir sıra kitabxana təcrübəsinindən aydın oldu ki, ilk növbədə orada universitet kitabxanasının yeni modeli reallaşıb. Bu model tədris prossesini ədəbiyyat ilə təmin etmək kimi öz ənənəvi funksiyasından savayı yerli və eyni zamanda dünya resurslarına operativ giriş imkanı ilə təmin edən informasiya mərkəzi rolunda çıxış edir. Litvada, həmçinin, universitetlərin elmi kitabxanasinin vahid kitabxana məkanının və onun territorial olaraq kənarlaşdırılmış fakultə kitabxanalarının, universitetin regional filiallarının kitabxanalarının təşkili məsələsi öz həllini tapdı.

Başlıca Litva ali məktəb kitabxana rəhbərlərinin çıxışları arasında avtomatlaşdırma inkişafı,  kitabxana resurslarının kitabxana konsorsiumlar sisteminə gələcək inteqrasiyası, elektron kitabxanaların və kitabxana şəbəkələrinin inkişafı, korporativ texnologiyaların irəliləyişi,  kitabxana oxucuları arasında informasiya mədəniyyətinin tərbiyə edilməsi məsələsi səslənirdi.

Heyət üzvləri həmçinin bir çox seminarlarda iştirak etmişdilərş Burada “ Kitabxana elektron resurslarının inkişafı”, “ Elektron informasiya xidmətləri”, “Elektron resurslara ehtiyac və istifadəçilərin informasiya savadının artması”, “Kitabxana informasiya konsorsiumu: Danışıqlar. Təşkilat”, “ Müəllif hüquqlarının qorunması  və lisenziyalaşdırma məsələləri” müzakirə olunurdu. 

Avtomatlaşdırma

Son zamanlar Azərbaycanda kitabxanaların avtomatlaşdırması ilə əlaqədar böyük hazırlıq işinin aparılmasına baxmayaraq, respublikada kifayət qədər professional kitabxana sistemləri mövcud deyildir. 

Fikrimizcə bunun əsas səbəbi, ilk növbədə, yeni informasiya-texnologiyalarının tətbiqi üçün hələ də respublikada iqtisadi şəraitin yaradılmaması, ikinci isə Azərbaycanın bir çox kitabxanalarında müasir İT avadanlıqlarının alınması üçün maddi bazanın olmamasıdır.

Xəzər Universitetinin Kitabxana-İnformasiya Mərkəzi respublikada avtomatlaşdırılmış kitabxana sisteminin tədqiqatı və tətbiqi üzrə ilk təşəbbüskar hesab olunur. 

Buna görə də, məni bir mütəxəssis kimi təcrübə zamanı biblioqrafik yazıların vahid MARC formatda tətbiqi və dövlət dilinə tərcüməsi, İSBD-nin milli kataloqlaşdırma qaydalarına uyğunlaşdırılması, avtomatlaşdırma şəraitində biblioqrafik terminalogiya problemlərinin həlli, nüfuzlu məlumat bazalarının və mövzu rubrikalarının, elektron mənbələrin yaradılması və s. bununla bağlı məsələlər maraqlandırırdı.

Şərqi Avropada Litva ilk ölkə olmuşdur ki, “UNİMARC-ın əsasları ”nı tərcümə etmiş, beynəlxalq formatlara əsaslanaraq milli kataloqlaşdırma qaydalarını yaratmağa çalışmış, milli İSSN, İSBN və İSMN agentliklərini təsis etmişdir.  

Litvanın elmi kitabxanaları kitabxana proseslərini təkrar etməmək və ayrılan vasaitə qənaət etmək məqsədilə 1993-cü ildə Litva kitabxanalarının elmi birliyi haqqında (Konsorsium) müqavilə imzaladılar. 

Konsorsuium Litvanın İnteqral Kitabxana İnformasiya Sisteminin (LİBİS) yaranması üçün əlverişli zəmin yaratdı. LİBİS layihəsinin həyata keçirilməsi Milli Kitabxanada, eyni zamanda digər kitabxanalarda da ənənəvi proseslərin müasirləşdirilməsinə, kitabxanalara ayrılan vəsaitə qənaət edilməsinə və  İnformasiya resurslarından istifadə imkanlarının  genişləndirilməsinə kömək etdi.

Təqdimatda həmçinin, Kaunas Texnoloji Universitet Kitabxanasında (Litvada ən boyük kitabxanalardan biridir. 1,7 milyon fondu, 76 əməkdaşı, 118 kompüterləşdirilmiş iş yeri var, bunlardan 56-sı informasiya axtarışı üçündür), Vilnyus Texniki Universitet Kitabxanasında (619.444 nüsxə fondu, 63 əməkdaşı, 239 iş yeri var, bunlardan 39-u kompüterləşdirilib) Aleph və LİBİS avtomatlaşdırılmış kitabxana sistemlərinin gələcək perspektivləri və inkişaf istiqamətləri də nəzərdən keçirildi. Bundan başqa, elektron nəşriyyat fəaliyyətinin tətbiqində  meydana çıxan problemlər, İNTERNET şəbəkəsinin texniki imkanlarından istifadə edərək virtual kitabxanaların yaradılması məsələləri də müzakirə olundu. 

Elektron informasiya xidməti:  dəbdir  yoxsa dövrün təlabatı?! 

Bu problem Azərbaycan və Litva kitabxanalarını eyni dərəcədə narahat edir. Elektron-informasiya xidmətləri  universitet, respublika, beynəlxalq informasiya şəbəkəsinə informasiya resurslarına girişi təmin edərək oxuculara daha effektiv xidməti həyata keçirməyə imkan verir. Elektron xidmətinin inkişaf etdirilməsinin zəruriliyi müasir kitabxanalarda baş verən dəyişikliklərlə şərtlənir. Bura ilk növbədə aşağıdakıları daxil etmək olar:

· ənənəvi və virtual xidmətlər;

· istifadəçılər ilə ünsiyyət İKT (İnformasiya Kommunikasiya Texnologiyası) və e-poçt vasitəsilə həyata keçirilir;

· istifadəçılərin  elektron vasitələrinin köməyi ilə (vebsayt, e-poçt) məlumatlandırılması;

· fərdi kömək, təqdimatlar, seminarlar, təlim kursları.

Elektron informasiya xidmətlərinə aşağıdakılar daxildir:

· kitabxananın elektron kataloqu;

· internet resursları (axtarış sistemləri, e-jurnallar, e-kitablar, virtual kitabxanalar, məlumat bazaları);

· CD-ROM, DVD-ROM;

· yerli məlumat bazaları;

· ödənişlı məlumat bazaları (biblioqrafik, tam mətnli).

Ali məktəblərdə elektron xidmətlərin əsas inkişaf istiqamətlərini şərti olaraq belə səciyyələndirmək olar: (Xəzər Universiteti və Litva ali məktəblərinin kitabxanalarının timsalında) 

· Elektron kataloqlaşdırma

Azərbaycanda elektron kataloqlaşdırmanı yalnız 3 kitabxana professional kitabxana sistemi əsasında həyata keçirir, o cümlədən  Xəzər Universiteti, Beynəlxalq Məktəb (SİRS, Mandarin Avtomatlaşdırılmış Kitabxana Sistemi), Qafqaz Tədqiqat Araşdırma Mərkəzi (Rusiyanın İRBİS, OPAC proqramı), Azərbaycan Respublikası Prezidentinin işlərinə dair Idarəetmə Kitabxanası, bir neçə kitabxanalar, həmçinin Bakı Dövlət Universiteti, Qərb Universiteti və İqtisadiyyat Universiteti özlərinin hazırladıqları beynəlxalq kommunikativ biblioqrafik formata əsaslanmayan proqramlardan istifadə edirlər. 

Xəzər Universitetinin KİM-də elektron kataloqlaşdırma amerikan kompaniyası “Follett”-in hazırladığı Avtomatlaşdırılmış Kitabxana Sistemi əsasında həyata keçirilir. Hal-hazırda Xəzər Universitetinin Avtomatlaşdırılmış Kitabxana Sisteminin tətbiqinin nəticələrindən danışmaq olar:

· Kitabxana-İnformasiya Mərkəzi və “Elektrion İnformasiya Xidməti ” şöbəsi yaradılıb.

· Xüsusi Kitabxana Sistemi olan - Follett Library Automation Solutions  proqram təminatı alınıb və uyğunlaşdırılıb. 

· “Kataloqlaşdırma” və  “Abonement” modulları tətbiq edilib (eksperimental rejimdə yalnız müəllimlər üçün)

· Elektron kataloqdan on-layn (on-line) rejimində (OPAC- Online Public Access Catalog) universitet daxilində şəbəkəyə qoşulmuş istənilən kompüterdə istifadə etmək mümkündür.

· Elektron kataloqun imkanları azərbaycan və rus dilinin əlifbasına uyğunlaşdırılıb.

· Lokal şəbəkə yaradılıb.

Kitabxana əməkdaşları xüsusi təlimlər keçdikdən sonra elektron kataloqda müvəffəqiyyətlə işləyirlər.

Bu inteqrallaşdırılmış kitabxana sisteminin əsas xüsusiyyəti elektron kataloqda olan biblioqrafik yazı və tam mətnli materiallardan istifadə etmək imkanına da malikdir.

Hal hazırda bütün fondun qeydiyyatı, barkodlaşdırılması,  oxucuların məlumat bazasının yaradılması, elektron kitab verilişi kimi mühüm proseslər işlənilir.

Litvada iki avtomatlaşdırılmış kitabxana sistemi: LİBİS və Aleph daha geniş yayılmişdır.

LİBİS toplu kataloqu 1.517.000 biblioqrafik yazını özündə əks etdirir, onun yaranmasında 68 kitabxana iştirak etmişdir. Elektron kataloqa kitablar, əlyazmalar, notlar, xəritələr, dövri və ardı davam edən nəşrlər, elektron sənədlər daxildir. 2004-cü ilin üç rübündə 902.214 sorğu, orta hesabla bir sutka ərzində 3.500 sorğu daxil olmuşdur.

Oxuculara xidmətə İnternet vasitəsilə OPAC sənədlərinin sifarişi və şəxsi kataloq da daxildir.

Litva ali məktəb kitabxanaları digər inteqral kitabxana informasiya sistemi olan Aleph 500-dən istifadə edir. (ExLibis, İsrail)

Kaunas Texnoloji Universiteti 1995-ci ildə Danimarka şirkətinin istehsali olan inteqral kitabxana sistemini tətbiqindən bir il sonra ilk elektron kataloqu oxuculara təqdim etdi. Bu kitabxana fəaliyyətində yeni mərhələnin başlanğıcı idi. Elektron kataloqda biblioqrafik yazıların artması ilə əlaqədar olaraq oxuculara elektron xidmət də artmışdır. Tezliklə, oxucuların tələbi movcud sistemin imkanlarını üstələmiş və böyük kitabxana üçün uyğunlaşdırılmış yeni sistemin əldə olunması  sualı qarşıya çıxmışdır.

1999-cu ilin 1 sentyabrından kitabxanada inteqral kitabxana sistemi Aleph 500 istifadə edilməyə başlanıldı. Bu inteqral akademik kitabxana şəbəkə layihəsinin (LABT) ilkin tədbiqi idi. Hal-hazırda bu sistem universitet, ali məktəb, Elmlər Akademiyası, tədqiqat institutları və özəl universitetlərin kitabxanalarında istifadə olunur.

Kitabxana kataloqu və «Nəşrlərin» MB (universitet əməkdaşlarının elmi əsərləri) internet adresi belədir: http://ktu.library.lt
Məlumat bazası

Müasir kitabxanada dünya şəbəkəsinin tam mətnli resurslarına girişi təmin etmək mühüm məsələlərdən biridir. 2000-ci ildə respublikada EBSCO məlumat bazasından istifadə etmək üçün ilk təşəbbüs göstərilmişdir.

 Azərbaycan Kitabxana İnformasiya Konsorsiumunun tam mətnli nəşrlərə abunəsi  Cədvəl 1- də verilib.

Cədvəl 1. Azərbaycan Kitabxana İnformasiya Konsorsiumunun tam mətnli məlumat bazalarına abunəsi
	Abunənin

başlandığı il
	        Tam mətnli MB adı
	Abunəçilərin sayı

	2003
	EBSCO
	7

	2004
	Science Direct
	1

	2004
	Oxford Reference   Online
	3

	2004
	BioOne
	3

	2004
	İngenta
	1

	2004
	World Bank online
	1

	2004
	AGORA
	1

	2004
	American Physical Society
	2

	2004
	Cambridge Journals Online
	2


2003-2004-cü il ərzində Xəzər Universiteti Science Direct, AGORA, İngenta, Oxford Journals Online, Oxford Referens online kimi məlumat bazalarına girişi təmin etmişdir.

Universitet şəbəkəsinə qoşulmuş istənilən kompüterdən  məlumat bazasına sərbəst daxil olmaq mümkündür.

Keçən ilin dekabr ayında Kitabxana İnformasiya Konsorsiumuna Xəzər Universitetinin (təsisçilərdən biri qismində) üzv olması nəticəsində, EBSCO məlumat bazasına giriş təmin edilmiş, həmçinin Proquest, BiOne kimi dünyanın  qabaqcıl online nəşriyyat şirkətlərilə saziş bağlanılmışdır. 

Hələ 1996-cı ildən Litvada məlumat bazalarından istifadə etməyə səy göstərilmişdir. Hal-hazırda  Kaunas Texnoloji Universiteti aşağıdakı məlumat bazalarından istifadə edir:

Xarici  bazalar: EBSCO Publishing- 1999-cu ildən

ISI Web of Science Citation databases- 2001-ci ildən

Springer LINK – 2002-ci ildən

Science Direct – 2002-ci ildən 

Cambridge Journals Online – 2003-cü ildən

ProQuest- 2003-cü ildən

IEEE/IEL – 2004-cü ildən

Yerli baza: LİTLEX internet - 2001-ci ildən

Litva dövri nəşrləri (referat)- 2001-2003

Litva Akademik Kitabxanalar Şəbəkəsi çərçivəsində MB-na abunə haqda informasiya Cədvəl 2-də qeyd edilib.

Cədvəl 2. LABT kitabxanalarının tam mətnli məlumat bazalarına abunəsi 

	Abunənin

başlandığı il
	Tam mətnli MB adı
	Abunəçilərin sayı

	1999
	EBSCO
	14

	2001
	İSİ Web of Knowledge
	2

	2002
	Springer LINK
	9

	2002
	Science Direct
	8

	2003
	Oxford Reference Online
	2

	2003
	ProQuest
	12

	2003
	Cambridge Journals Online
	6


Elektron informasiyalardan, o cümlədən məlumat bazalarından istifadə bir çox faktlardan asılıdır, məsələn:

- təlim prosesindən

- universitetin və kitabxananın texniki təminatından

- istifadəçinin informasiya savadlılığından

- marketinqdən
İnternet Resursları

· Təlim kurslarının informasiya təminatına üçün

Xəzər Universitetinin KİM bu il 20 tədris kursu üçün  kitabxana və onlayn resurslardan istifadə imkanlarını genişləndirərək mərkəzin veb saytında kifayət qədər həcmə malik materiallar yerləşdirilmişdir. 

Azərbaycanın 48 ali təhsil ocaqlarından ancaq on biri İnternet resurslarına malikdir. Azərbaycanın çox az kitabxanalarının şəxsi veb- saytları var və onlar bir qayda olaraq informativ deyillər və hiperlinkləri yoxdur.

Xəzər universitəsinin Kitabxana İnformasiya Mərkəzinin, Qərb universitetinin və Qavqaz universitetinin veb- saytları müntəzəm olaraq təzələnir.

 Litvanın Kaunas Texnoloji Universitetinin kitabxanası fizika və kimya fənnləri üzrə tələbələri informasiya mənbələri ilə işə hazırlamaq, internetdə axtarış aparmaq üçün düzgün starategiya seçmək məqsədilə “İnformasiya savadlılığı” adlı çox maraqlı material hazırlayır. Bu material kurslar üzrə onlayn resursların siyahısını özündə əks etdirir. 
· Veb-sayt istifadəçıləri üçün servis informasiya və xidmət

Artıq heç kim “kitabxanada internet yoxdur” sualı haqqında düşünmür. İndi əsas məsələ qlobal şəbəkələrin ənənəvi kitabxanaların ehtiyacını ödəmək üçün imkanlarından daha səmərəli necə istifadə etməkdən və ənənəvi kitabxananın İnternetin inkişafına və təkmilləşdirilməsinə nə dərəcədə təsir göstərəcəyindən ibarətdir.

Azərbaycanda böyük kitabxanaların demək olar ki, hamısının veb saytı var və onlar bir qayda olaraq, bir-neçə ildən bir təzələnir. Məsələn, Milli Kitabxananın saytı son dəfə  2001-ci ildə yenilənmişdir. Xəzər Universitetinin veb səhifəsi müntəzəm olaraq yenilənir.    

Hal-hazırda Xəzər Universitetinin veb səhifəsində yeni daxil olmuş kitabların və CD-lərin  virtual kitabxanası (pulsuz elektron kitablarına hiperlinklər qeyd edilir) mövcuddur. Bu  biz tərəfindən hazırlanmış pulsuz internet resurslarının virtual kitabxanası istifadıçiyə müxtəlif tematik fənn proqramlarına istiqamətləndirməyi asanlaşdırmaq üçün tərtib edilib. Hər bir resurs bizlər tərəfindən seçilir, yoxlanılır, təhlil edilir. Hər bir informasiya yazısı uyğun olan resursun annotasiyası ilə təmin edilib.

Litvada kitabxanaların veb səhifələrinin yaradılmasına və onların mütəmadi olaraq yeniləşdirilməsinə xüsusi diqqət yetirilir. 

Belə ki, Litva Milli kitabxanasının İnternet şəbəkəsinə qoşulması işi 1950-ci ildən başlanılıb. Kitabxana imicinin formalaşdırılması üçün gözəl reklam vasitə kimi İnternet server və  ilk ana səhifəsi (home-page) .yaradıldı. Yeni proqram vasitələrinin əmələ gəlməsi və texnikanın mükəmməlləşməsi ilə “htpp” protokoluna əsaslana  İnternet xidmət imkanları yeniləşir.

Home-səhifə Milli kitabxananın və digər kutabxanaların istifadəçi mühitini nəzərə alaraq yaradılır. Bu mühit daha da genişdir, bura həm uşaqlar, tələbələr və eyni zamanda digər kitabxanaların elmi işçi və kolleqaları daxildir. 

Milli kitabxana və şəbəkədə olan digər kitabxanalarınVeb səhifələrinin ən vacib funksiyalarından biri kataloqa www  vasitəsi ilə qoşulmasıdır. Proqram paketi kataloqun qlobal şəbəkəyə inteqral qoşulmasını nəzərə alaraq  Z39.50 standartı əsasnda yaradılmışdı. Bugünün aktual problemi digər məlumat bazasının İnternet şəbəkəsinə qəbul edilmiş ehtiyaclara uyğunlaşdırılmasıdır( standart Z39.50). Məlumat bazası ilə yanaşı Milli kitabxanada saxlanılan daha da dəyərli kolleksiyalar təqdim edilib. Bu, ilk növbədə, əlyazma şöbəsinin və nadir və köhnə kitabların kolleksiyasıdır.

Xüsusi elektron xidmətləri

Xəzər Universitetində Milli İSBN (2000-ci ildən) və bu yaxınlarda yaradılmış İSMN Agentliyi (2004-cü ilin yanvarından) işə salınıb. Elektron informasiya xidmətləri çərçivəsində KIM-in bu agentliklərlə əməkdaşlığı növbəti  istiqamətlərdə həyata keçirilir.

· İSBN və İSMN indeksləri verilmiş kitablardan ibarət  milli biblioqrafik verilənlər bazasının yaradılması

· İSBN və İSMN indeklərindən elektron kataloqunda axtarış elementlətindən biri kimi istifadə edilməsi

· Xüsusən CİP (Cataloguing in Publication) nəşr məhsulunun kataloqlaşmış təsvirinə bələd olaraq beynəlxalq ehtiyacları nəzərə alıb dərc olunan nəşrlərin biblioqrafik təsvirinin hazırlanması, 

· Maşınoxuyan verilənlər bazası nəşrlərınin və beynəlxalq nəşr identifikator sorğu kitabçası dərci üçün Milli (import/eksport formatında) və gələcəkdə İSMN Agentliyi təşkilatlarının formalaşması 

Litvada bu işi Milli kitabxana nəzdində fəaliyyət göstərən Biblioqrafiya və 

Elmi Kitablar Mərkəzi həyata keçirir. Milli İSBN, İSMN Agentlikləri hələ 1992-1994-cü illərdə yaradılmışdı.

Müasir kitabxanalara doğru istiqamətin əsasları

Azərbaycanda və Litvada bir çox xidmətlər virtual olaraq yerinə yetirilir.

· Elektron kataloqda axtarış

· Kopiyaların ehtiyat üçün saxlanılması

“Nəşrlər” Verilənlər Bazasında axtarış (təkcə Litvada)

· Onlayn verilənlər bazasında axtarış

· Statistik hesab və sorğu ədəbiyyat siyahılarının kompilyasiyası

· İnternet vasitəsilə xidmətlər: CD-ROM-ların siyahıları, kurslar üçün təlim ədəbiyyatlar, veb hiperlinklər, verilənlər bazası

Litva kitabxanalarının Azərbaycan kitabxanalarından fərqli olaraq inkişaf xüsusiyyəti kitabxana şəbəkələrinin yaradılması və təkmilləşməsidir.

Litva elmi kitabxanalarının şəbəkəsi

Elmi cəmiyyətin ehtiyacının yaxşı təmin edilməsi üçün 1997-ci ildə Litva  Elmi Kitabxana Direktorlar Assosiasiyasının (LABA) əsası qoyuldu. LABA-nın ümdə məsələləri əsasən aşağıdakılardır:

· Elmi kitabxanaların ümumi maraqlarının beynəlxalq layihə və sazişlərdə təqdim edilməsi

· Kitabxana İnformasiya Sisteminin təmin edilməsi, saxlanılması və inkişafı üçün maliyyə resurslarının axtarışı

· Əsasən elektron tam mətnli məlumat bazasının komplektləşdirilməsi və yazılması üçün əlavə resursların axtarışı və birləşdirilməsi

Yuxarıda qeyd olunan məsələləri həll etmək üçün 1997-ci ildə LABA “Litva akademik kitabxanalar şəbəkəsi” layihəsinə təməl qoydu. (LABT)

Litva akademik kitabxanalar şəbəkəsinin (Lithuanian Academic Library Network LABT) yaranma səbəbi kitabxanaların avtomatlaşdırılması vasitəsilə Litva virtual akademik kitabxanaların tətbiq edilməsi,  axtarışın və Litva virtual akademik kitabxanaların informasiya mənbələrinə və virtual xidmətlərə girişin unifikasiyasıdır. LABT hal-hazırda 16 universiteti, 9 kolleci, Litva Elmlər Akademiyasını, 29 elmi-axtarış institutlarını, həmçinin Litva akademik kitabxana konsorsiumu özündə birləşdirir. Kitabxana proqram təminatı –Aleph şəbəkənin bütün üzvlərinə uyğunlaşdırılıb tətbiq edilmişdi. Kitabxana direktorlarının kitabxana assosiasiyası və Kaunas Texnoloji Universiteti şəbəkənin koordinasiyaçısıdır. Yaxın gələckdə şəbəkənin ümdə duran məsələsi əsas olaraq tam mətnli məlumat bazası vasitəsilə istifadədə olan məlumat bazasının genişlənməsidir. Bu zaman Litva kitabxanaları elektron kitabxana olaraq reallaşacaq. Burada fərdlər nəinki ənənənvi elektron xidmətləri və elektron kataloqdan istifadə edə biləcək, hətta elektron sənədləri oxuya biləcəklər. 

Litva Akademik Kitabxanalar Şəbəkəsi

LAKŞ-ın birinci mərhələsi ( 1998- 2000)

LAKŞ- ın ən birinci məsələsi Litva akademik kitabxanalarını unifikasiya etmək və birləşdirmək və dünyada məşhur olan kitabxana informasıya sistemi ilə təmin etmək idi. LAKŞ-ın layihəsi Kaunas Texnologiya Universiteti (KTU) və başqa ali məktəblərin metəxəssislərinin köməyi ilə həyata keçirilmişdi. Bu layihə Litva rektorlar yığıncağı, Elm və Maarifçilik Nazirliyi tərəfindən təsdiq edilmişdir. Bu layihəyə əsasən vahid kitabxana sistemini əldə etmək üçün 15 dövlət universitetinin maliyyə resurslarını kooperasiya olunması qərara alınmışdı. Litva virtual kitabxanasını həyata keçirmək üçün 2003-cü ildə LAKŞ layihəsi çərçivəsində Metalib və SFX proqram məhsulları əldə edilmiş və tətbiq edilmişdir.

LAKŞ- ın ikinci mərhələsi ( 2001- 2003 )

2001- ci ildə LAKŞ “ Elm və ali təhsil informasiya texnologiyası” milli proqramına daxil edilmişdir. Bu proqramı Litvanın Elm və Maarifçilik Nazirliyi idarə edir. Beləliklə, LAKŞ- ın gələcək inkişafı və dəstəyi üçün maliyyə məsələləri həll edilmişdir.

LAKŞ kitabxanalarının oxucuları və kitabxanaçıları üçün imkan yaranmışdır. Litvanın başqa akademik kitabxanalarında və institutlarında da Aleph tətbiq etmək və bununla belə LAKŞ- da iştirak etmək imkanı  yaranmışdır.

2004-cü ildə LAKŞ kitabxanalarının oxucularının rahatlığı üçün Litva virtual kitabxanasının vahid interfeysinin köməyi ilə yazılmış tam mətnli məlumat bazasına  qoşulma imkanı təmin etmək nəzərdə tutulur.

LAKŞ- ın üçüncü mərhələsi (2004-cü il və sonra) 

2004 -cü ilin 2-ci kvartalında LAKŞ- da 16 ali təhsil ocaqlarının kitabxanaları, Litvanın elm kitabxanası, 40 elmi institutları və 12 kitabxana kolleqiyaları iştirak edirdilər.

ALEPH bazalarında 960 mindən artıq kitabxana yazıları və 2,7 mln. cox onlarla bağlı yazılar düzənlənmişdir.

LAKŞ layihəsinin iştirakçılarının sayı günbəgün artmaqdadır.

2004 -cü ilin sonlarında LAKŞ- da Litvanın 75 akademik institutları iştirak edəcəklər. ALEPH-in bazalarında isə 105 mln.  çox kitabxana yazıları və 2,9 mln.  çox onlarla bağlı yazı vahidləri düzənlənmişdir.

Elktron tezislərinin və disertasiyaların idarə etmə layihəsi inkişaf etməkdədir, hansılar ki, LAKŞ- ın və vahid UNESCO-nun çərçivəsində həyata keçiriləcək.

Bu proyektdə Litvanın 14 ali təhsil ocaqları və Latvianın Riqa Texnik universiteti iştirak edirlər.

2004-cü ilin mayında Elm və Maarifçilik Nazirliyi tərəfindən Litva virtual kitabxanasının milli layihəsinin gələcək inkişafı və həmçinin LABT layihəsinin hazırlanmasında yeni iş qrupu təyin edilmişdir.

Bu layihə Avropa Birliyinin struktur formalarında maliyyələşdirməsi üçün təqdim ediləcəkdir.

Kitabxana Konsorsiumları

Kitabxana Konsorsiumlarının yaradılması Litvada olduğu kimi, Azərbaycanda da elektron resurslardan istifadə dairəsini genişləndirməyə xidmət etdi. Bu planda həm nəzəri, həm də təcrübi nöqteyi-nəzərdən Emiliya Banionitenin “Kitabxana Konsorsiumları: Danışıqlar. Təşkilatlar ” təqdimatnın böyük əhəmiyyəti olmuşdur. 

Burada əsas diqqət kitabxana konsersiumlarının inkişafına, eləcə də kitabxanaların lisenziyalaşdırılmasının vacibliyi məsələlərinə verilmişdir. 

Litva 2000-ci ilin noyabr ayından həyata keçirilən Mərkəzi və Şərqi Avropa ölkələrinin kitabxanaları üçün lisenziyalaşdaırılma layihəsinin əsas  iştirakçı ölkələrindən biridir.bu layihə kitabxana, sənəd və informasiya assosiasiyasının Avropa Bürosu rəhbərliyi və nəzarəti altında fəaliyyət göstərir; Avropa Şurasının informasiya problemləri üzrə ümumi müdriyyəti tərəfindən maliyyələşdirilir.

Layihənin əsas məqsədi – lisenziyalaşdırma sahəsində professional biliklərin inkişafına yardım etməkdir. Bunun həyata keçirilməsi üçün layihənin iştirakçılarından 10 ölkənin kitabxanaları birgə seminarlar və müzakirələr təşkil etmişdir. Bu ölkələr Bolqariya, Venqriya, Latviya, Litva, Polşa, Rumınya, Slovakiya, Çexiya və Estoniyadır.

Bütün dünyada informasiya təsisçiləri biblioqrafik məlumat bazasından başlayaraq tam mətnli elektron jurnallar və web səhifələrə qədər müxtəlif on-line məhsullarını istifadəçilərə təqdim edir. Kitabxanalar elektron resurslardan istifadəyə başlamaqla yeni bir problemlə - informasiya təsisçiləri ilə razılığa gəlmək çətinliyilə qarşılaşdılar.

Elektron informasiyadan istifadə qaydası lisenziya müqaviləsi və ya sazişə əsasən müəyyənləşir. 
         Lisenziyalaşdırma prosesində ən vacib məsələlər: vəziyyəti proqnozlaşdırmaq (əgər abunə dayandırılsa jurnalların köhnə nömrələrin taleyi necə olacaq, yenə də onlardan istifadə olunacaq) və müəllif hüquqları (milli və beynəlxalq qanunlar) qorumaqdır.

Beynəlxalq konsorsiumun nümunələrindən biri Açıq Cəmiyyət İnstitutun (Soros fondu) elektron jurnallardan (Electronic Information  for Libraries-EIFL Direct ) istifadənin təşkili layihəsidir. 

Proqram hər ölkə üçün müxtəlif ödəmə xərclərinin sxemlərini nəzədə tutur. Ya layihədə iştrakçı kitabxanalarının xərclərini dövlət ödəyir, ya da bunu kitabxanalar özləri edirlər. Bəzən EİFL Direct layihəsinin  resurslarından istifadə etmək üçün kitabxanalar birləşərək konsorsiumlar yaradırlar. 

Hal-hazırda sonuncu variant Litvada (Litva Akademik Kitabxana Konsorsiumu), Azərbaycanda (Azərbaycan Kitabxana İnformasiya Konsorsiumu) keçərlidir. Əgər Litva Konsorsiumunda 7 kitabxana lisenziya sazişi bağlanılmışdırsa,  Azərbaycanda bu rəqəm  5- dir.

Bu mövzunun müzakirəsində qeyd olunmuşdur ki, lisenziyalaşdırılmanın hələ vahid sxemi yoxdur. Lakin bu problemin həllində aşağıdakı ümumi xüsusiyyətləri fərqləndirmək olar:

· Lisenziyalaşdırılma təcrübəsinin azlığı

· Xarici tərəfdaşlar ilə danışıqların çətinliyi, o cümlədən dil maneələri, ölkələrin qanunlarında fərqlərin mövcudluğu

· Danışıqların aparılması sahəsində təcrübənin azlığı

· Elektron resurslar bazarının qeyri-stabil olması (sahibkarların dəyişməsi və marketinq siyasətində dəyişikliklər)

· Qanunverici orqanlar tərəfindən uzunmüddətli maliyyə siyasətinin tərəddüdlü olması və kitabxanalarda maliyyə vəsaitlarinin çatışmamazlığı.

Kitabxanalar yuxarıda sadalanan problemləri müstəqil həll etmək iqtidarında deyillər. Gələcəkdə bu sahəyə hüquqşünasların cəlb olunacağını gözləmək olar. Lakin kitabxanaçıların da bu sahədə təcrübə əldə etmələri vacibdir. Bu məsələ ilə əlaqdar kitabxanaçıların treyninq proqramlarında iştirak etmələri məqsədəuyğundur. 

Kitabxanaçılar informasiya təsisçilərinin onalara diktə etdiyi bütün sazişlərlə razılaşmamalı və bu prosesin tamhüquqlu iştirakçı olduqlarına əmin olmalıdırlar. İFLA tərəfindən hazırlanmış lisenziyalaşdırma prinsipləri və Anlama Memorandumu mvcud materiallar içərisində əsas köməkçi rolunu oynaya bilərlər. Bundan başqa, milli və beynəlxalq səviyyədə lisenziya müqaviləsinə əsaslanan informasiya mübadiləsini alqışlamaq lazımdır. Sonda qeyd etmək lazımdır ki, informasiyanı əldə etmək milli siyasətin tərkib hissəsi elan olunan ölkələrdə (məsələn, Litvada) kitabxanalar elektron resurslarla komplektlaşdirmə sahəsində  dövlət tərəfindən davamlı dəstək alırlar.  

Təkliflər

Təyin olunmuş vaxtdan geri qalmamaq, sürətlə dəyişən informasiya strukturuna qoşulmaq, müasir xidmətlər səviyyəsinə keçmək və respublikanın kitabxanalarında yeni texnologiyaların işlənməsində nəzərlərin kardinal dəyişməsi və onun müasir cəmiyyətin inkişafinda rolu. 

Milli səviyyədə

1. Respublika kitabxanalarının  milli səviyyədə strategiyasının  inkişafına təkan vermək.

2. Milli rubrikaların yaranmasına təkan vermək.

Kitabxana səviyyəsində

1. Litva kitabxanalarının təcrübəsini əldə edilmiş məlumat bazasının testləşdirilməsinə tətbiq edilməsi

2. Respublika kitabxanalarının Litva kitabxanaları ilə əməkdaşlığın inkişafına yardım etməkş Əsasən, Xəzər Universitəsinin Kaunas Texnologiya Universiteti ilə “İnstitutional Repositories” cərəyanının inkişafı nəzərdə tutulur

3. Kitabxana resurslarına İnternet vasitəsi ilə qoşulmasına Universitetin WEB saytında  kitabxananı operativ təqdim edilməsinə və sənədlərin elektron vasitəsilə sifarişi və lazımi ünvana çatdırılmasının təşkilinə yardım etmək.

4. Kitabxanaların əsas struktur bölgələrində və onların filiallarında xidmətlərin yeni formalarının genişləndirilməsi.

5. Pullu xidmətlərin  yaradılması və aşağıdakı əsas elektron informasiya xidmətlərinin onun siyahısına daxil edilməsi. 

· Skaner vasitəsilə köçürmə

· Mətni ağ- qara printdən çıxartma

· Informasiyanı disketdə və ya CD- ROM -da yaddaşda saxlama

· İnternet sifarişi

